
هونەرمەند عەلی ئەحمەد یەكێكە لە هونەرمەندە پڕ ئەزموون و شارەزایانەی كورد كە تەمەنێكی زۆری لە بواری 
نواندن بەسەر بردووە لە فیلم و شانۆ و دراما، هەر كەسێك حیكایەت خوانەكەی )هەبوو نەبوو(ی بینیبێ، درك بە 
ش������ارەزایی و توانای ئەم هونەرمەندە دەكات كە چۆن وەك خۆی رۆڵەكە گوزارشت دەكات و وێنەیەكی راستەقینە 

نیشانی بینەر بدات، هونەرمەند عەلی ئەحمەد بەم شێوەیە وەڵامی پرسیارەكانی گۆڤاری گوڵانی دایەوە.

لەخۆم رادەبینم جوانتر و خۆشتریش )هەبوو نەبوو( 
دووبارە بكەمەوە

هونەرمەند عەلی ئەحمەد:

دیق
 س

هرە
 بە

نە:
یما

د

ئایا ئێس������تا دەتوانی������ن )هەبوونەبوو( دووبارە 
بكەینەوە؟

-دەرب������ارەی خ������ۆم وەك هونەرمەندێك كەوا 
رۆڵێكی س������ەرەكیم دیتوە لەو درامایە و بۆتە 
جێی رەزامەندی زۆربەی خەڵكی كوردستان 
كە بینیویانە، لەخۆم رادەبینم كە بەشێوەیەكی 
جوانتر و خۆش������تریش دووب������ارەی بكەمەوە، 

لەب������ەر ئەوەی لەوانەیە بتوانم زۆر ش������تی 
تریش������ی لەس������ەر زیادبكەم كە لەگەڵ 
گۆڕانكاری ئەم سەردەمە بگونجێ، 

هەست دەكەم ئەو توانایەم هەیە.
* ئێستا تواناكان لەهەموو لایەكەوە 
زۆرترن، بۆچی دراما هەمان تامی 

جارانی نەماوە؟
- )لكل زمان دولە ورجال(لەو كاتە 
مەسەلەی تموحی پارەو حزبایەتی 

و ئەو شتانە نەبوو، تەنیا یەك ئامانج 
هەبوو ئەویش مەسەلەی كوردستان و 
رۆش������نبیری كورد و هونەری كورد 

بوو، ئەو هەم������وو هونەرمەندە لەگەڵ 
یەك ئیش������یان دەكرد، راستە هەریەكە 

هەب������وو،  بیروڕایەك������ی 

بەڵام ئامانجی س������ەرەكیان بریت������ی بوو لە 
خزمەتكردنی وڵاتەكەی لەرێگەی هونەرەوە 
لەبەر ئ������ەوەی بەو پەڕی خۆشەویس������تی و 
دڵسۆزییەوە خزمەتیان دەكرد بێ ئەوەی هەست 
بە ماندووبوون، ئێمە مەبەستمان پێش هەموو 

شتێك ئەوە بوو بتوانین خزمەتی نەتەوەكەمان 
بكەین و كەلتوور و رۆشنبیری نەتەوەكەمان 
بكەین، چونكە ئەو كاتی زۆر هەستیار بوو 
ئێمەی هونەرمەندیش هەستمان بەوە كردبوو 
كە رژێم بەهەموو شێوەیەك دەیویست كەلتوور 
و مێژووەكەمان لەناو ببات لەبەر ئەوە ئێمەش 
وەك هونەرمەند و رۆش������نبیران هەستمان بەو 
مەترس������ییە كردبوو، بۆیە بەهەموو هێزێكەوە 
بەربەرەكان������ی ئ������ەو بارودۆخەم������ان دەكرد و 

بەهەموو شێوەیەك دەبوایە بەردەوام بین.
*دەتوانی������ن بڵێین هۆكاری سس������تی دراما 

بەشێكی بۆ بینەر دەگەڕێتەوە؟ 
- نەخێ������ر بینەر كڕی������ارە پێوەندی بەوە نییە، 
بەڵك������و پێوەندی بەوە هەیە ش������تێكی باش 
ببینێ و بیكڕێ، هەر بەخۆش������ی ئەو شتە 
هەڵدەسەنگێنێ ئایا شایستەی ئەوەیە بیكڕم، 
لەبەر ئەوە ئێس������تا بەڕاستی واهەست دەكەن 
ئەو شتانەی كە دێن بیبینن لەئاستی ویست 
و داخوازی ئەوان نیی������ە، ئەمڕۆ بینەر وەك 
جاران نەماوە ئێس������تا دەتوانێ بەنیو سەعات 
هەموو هەواڵێكی سیاس������ی و كەلتووری و 
رۆش������نبیری هەموو دنی������ا بزانێت، 
هونەرەكەت  پێویستە  كەواتە 
لەو ئاس������تە بێ كە 
كابرایە  ئ������ەو 

دەیبینێ و لە ئاستی هەست و بیری بێت.
* ئەكتەرانی ئێس������تا چ جیاوازیەكیان هەیە 

لەگەڵ سەردەمی حەفتاو هەشتاكان؟
 - جیاوازیەك������ی زۆری هەی������ە، بەداخەوە 

ئەو قس������ەیە دەك������ەم، ب������ەڵام ئەكتەری 
ئێس������تا لەبواری كەلتووری لاوازە زۆر 
مەسەلەی كەلتووری هەیە هیچی لێ 
نازانێ، بەڵام پێشتر ئێمە بە ئەكتەرمان 
دەوت ئ������ەوە )كاملە( وات������ە لەهەموو 
دابونەریتێكی گوند و شاری دەزانی 
وەك تازیەو بووك گواستنەوە، دوورنە، 
ساوار كووتین بەگشتی دابونەریتی 
كوردەواری زۆر گرنگە بیزانی، خۆم 
دەك������ەم بە نموونە ل������ە تەلەفزیۆنی 

كەركوك درامایەكمان پێشكەش دەكرد 
بەن������اوی )هەور و س������اماڵ( من رۆڵی 

س������ەرۆك دادگام هەبوو چووم بۆ دادگا تا 
سەرۆك ببینم كە چۆن هەڵسوكەوت دەكات، 
بۆیە پێویس������تمان بەوەیە پێش هەموو شتێك 

بناسین،  خۆمان 
چونك������ە ئەگەر 
خۆی  م������رۆڤ 
هیچ  نەناس������ێ 
ناناس������ێ  كەس 
ملیۆن  ئەگ������ەر 

كتێبی������ش 
 ، ە و ێنێت������ە بخو
ئەگەر  بۆی������ە 
م������ن ئەكتەر بم 
بەشێك  پێویستە 
ل������ە مێ������ژوو و 
ی  ر و لت������و كە

بزانم،  نەتەوەكەم 
چونكە هەر ش������تێك 

بناغ������ەی نەبێ ناتوانێ 
دروستی بكەی.

* ئایا ئەكتەرە لاوەكان خۆشەویستیان 
بۆ كارەكەیان وەك ئێوەیە؟

- ناڵێم خۆشەویس������تیان نییە، بەڵام بەو جۆرە 
خۆشیان دەوێ كە خۆیان بیری لێ دەكەنەوە، 
واتە لە روانگ������ەی خۆیانەوە، من كە كارێك 
دەكەم بی������ر لەوە دەكەم������ەوە چەند خزمەتی 
نەتەوەك������ەم دەكا و چ������ی پێش������كەش دەكەم 
بۆخەڵك، نەك ئەو كارە تاچەند خزمەتی خۆم 
دەكا وەك مێ������ژوو، لەبەر ئەوە جیاوازیەكەمان 

بەو شێوەیەیە.
*ژیانی تایبەتی خ������ۆت چ كاریگەریەكی 

بەسەر كارە هونەریەكانتەوە هەبوو؟ 
- ژیان������ی خۆم تەرخان ك������ردووە بۆ هونەر، 
كە كارێكی هون������ەری دەكەم هەموو ژیانی 

تایبەتی خۆم رادەگرم، چونكە كارە 
هونەریەكە لام گرنگترە.

*راس������تە دەڵێن تا ئێس������تا خانوو یان زەویت 
وەرنەگرتووە؟

-تاكو ئێس������تا وەرم نەگرتبوو، بەڵام ئێس������تا 
زۆر بەسوپاس������ەوە كاك نەوزاد هادی پارچە 
زەویەكی پێدام، بۆیە خۆم بەقەرزاری دەزانم، 
هەردەم كە سەردانی دەكەم دەرگام بۆ واڵایە و 
رێزی هونەر دەگرێ و خزمەتی هونەرمەندان 

دەكات و پێداویستیان زۆر دابین دەكات.
* چیت ماوە بیڵێی؟

- هەردەم دوعا دەكەم كەخوای 
گەورە نەتەوەك������ەم لە هەموو نەهامەتی 
ه������ەردەم  و  بپارێ������زێ  نەگبەتی������ەك  و 
هونەرمەن������دان ئەوە بێنن������ە پێش چاویان 
كە هونەر پێش������كەش نەكەین بۆ حەزی 
خۆمان، بەڵكو بەو شێوەیە بێ و بەجیهانی 
بناس������ێنین بۆ ئەوەی خۆمان ش������انازی 
پێ������وە بكەین و بیكەین بە پێناس������ەیەكی 

راستەقینەی نەتەوەكەمان.

ناسر رەزازی:
گۆرانیبێژ شێوە و 

رواڵەتی جوان بێ ئەوە 
بۆ خۆی شانسێکە

گولێ یەكێكە لە ئافرەتە هونەرمەندە دەنگخۆش������ەكانی باكووری كوردس������تان كە بە دەنگەكەی 
هونەری رەس������ەنی كوردی زیندوو دەكاتەوە و خزمەتێك ب������ەو هونەرە دەكات، گولێ لە هەرێمی 
س������ەرحەد لە دایكبووە و ئێستا لە ئەوروپا نیش������تەجێیە، دەربارەی ئەو ئاستەنگانەی دووچاری 
ئافرەتانی كورد دەبنەوە كاتێك روو لە بواری هونەری دەكات دەڵێ: س������وپاس بۆ خوا سەرەڕای 
ئەوەی هەرێمی سەرحەد تا راددەیەك كۆمەڵگەیەكی داخراو و كۆنسەرڤاتیزمە، بەڵام ماڵباتی 
ئێمە رووناكبیر و پێشەنگ و خۆشبین بوون و زۆریان لا ئاسایی بوو كە گۆرانی بڵێم، ئەوەش 
بۆ من ش������انس بوو كە رێگەیان لێ نەگرتم و هەمیشە پشتگیریان لێی دەكردم. بۆیە دەبێت 
هونەرمەندی ژن هەمیش������ە هەوڵ بدات بۆ هەڵوەشاندنەوەی كۆمەڵگەی داخراو، سەبارەت 
ب������ەوەی جگە لە كاری هونەری چ كارێكی تر دەكات دەڵێ: جگە لە گۆرانی و موزیك 

لە بەرلین بە هونەری دەستی خەریكم و مامۆستایی كورۆیی منداڵانم. 
ئا: هەژار زەنگەنە

 خانەوادەكەم هەمیشە پشتگیرییان
لێكردووم

مامۆس������تا ناس������ر رەزازی كە زۆربەی تەمەنی خۆی لە بواری هونەردا و بەس������ەر بردووە و 
ش������ارەزاییەكی زۆری لەو بوارەدا هەیە، دەرب������ارەی ئەزموون و كارە هونەرییەكانی هونەرمەند 
زەكەریا مامۆس������تا ناس������ر دەڵێ: »زەکەریا ژەنیارە و ژەنیارێکی باشە و ماوەیەک لەتەک 
مندا کاری کردووە، ش������ارەزای مۆس������یقایە، کوڕێکی قسەخۆشە، ئەو كارانەی كە زەکەریا 
کردوویەتی، گەنجی ئەمڕۆ گوێی بۆ ڕادەگرێ. گرنگ نییە چی بێ، هەرش������تێک بێ 
گوێی بۆ رادەگرێ بە مەرجێ هونەرەكە نزیك بێ لەو مۆسیقایەی کە نزیکە لە کارەکانی 
ئەو گۆرانیبێژانەی کارەکانیان بە ریتم و باس تۆمار دەکەن لە وڵاتانی پێشکەوتوو، شتێکی 
دیکە هەیە ئەگەر گۆرانیبێژەکە ش������ێوە و رواڵەتی جوان بێ وەکو زەکەریا ئەوەش بۆ خۆی 

شانسێکە. 
 سەبارەت بە ڕەوشی هونەری لەكوردستان ڕەزازی وتی »گۆرانیی کوردی تەنیا مەقامە و 
هەڵپەڕکێ و گۆرانیی سەنگین، کورد گۆرانیی رۆمانسیی کەمە، لە شێوازەکانی دیکەشدا 
وەکو راپ و رۆک و تێکنۆ و بلووز و هیدیکەشدا لاوازە، مۆسیقای کوردیی لە فۆلکلۆردا 
دەوڵەمەندە، بەڵام لە ریتم و باس و ئاکۆردا هەژارە و هەم گۆرانیبێژەکان و هەم ژەنیارەکانیش 
تێ نەکۆشاون ئەو مۆسیقایە بێننە ناو مۆسیقای کوردی و شتی تازە بخولقێنن، لە کاتێکدا 
مۆسیقای کوردی بۆ ئەوە دەشێت کە لەتەک مۆسیقای یۆنانیی و ئیتالیی و ئیسپانیی و 
هیدیکەدا تێکەڵ بکرێ، مۆس������یقای کوردیی گۆرانیی ریتمیکی زۆرە، بەڵام بەو شێوازانە 
دەوڵەمەند نەکراوە، مۆس������یقاش پارەی دەوێ و دەردی هەرە گەورەش ئەوەیە کە مۆس������یقای 
کوردی یان باشتر بڵێم )سی دی( مۆسیقای کوردی نافرۆشرێ 
و ناڕوا بە باش������یی، چونکە ئەوەندە فارسیی و عەرەبیی 
و تورکیی بڕۆی هەیە مۆس������یقای کوردی نییەتی، 
ئەمەش بۆتە هۆی ئەوە کە گۆرانیبێژ و ژەنیاری 
کورد بێ پش������تیوان بن و بەرهەمەکانیان نەڕوا و 

بمێنێتەوە. 

ریهانا 
خێزانێكی 
نوێی بۆ 

پەیدا بوو

رۆژنامەی )سەن(ی بەریتانی ئاشكرای 
كرد كە خێزانێك������ی دۆزیوەتە پێكهاتووە 
ل������ە برایەك و دوو خوش������ك لە دوورگەی 
بارب������ادۆس دەژین و خوش������ك برای كچە 

گۆرانیبێژی ئەمریكی )ریهانا(ن.
ریهانا كە بە رەچەڵەك خەڵكی باربادۆسە 
پێش ئەم خوش������ك و برایان������ە دوو برای 
دیكەی هەبوو ك������ە لە خۆی بچووكترن، 
كەچی ئەم سێ خوشك و برایە لە خۆی 
گەورەترن، بەڵام تەنیا لە باوكە خوش������ك 
و ب������ران و دایكیان جی������اوازە، رۆژنامەی 
)س������ەن( چەند وێنەیەكی ریهانای بڵاو 
ك������ردەوە لەگەڵ ئەم خوش������ك و برایانە و 
یەكێك لەو وێنانە بۆ ئەو كات دەگەڕێتەوە 
كە ریهانا تەمەنی هێش������تا 15 ساڵ بوو 
كاتێك بۆ یەكەم جار )كاندی(ی خوشكە 

گەورەكەی خۆی بینی.



53

20
11

/5
/2

  
)8

28
ە )

مار
ژ

ری
ــە
ـون
هـ

ری
ــە
ـون
هـ

M
ob

ile
: 0

75
04

49
49

20
   

   
   

  x
ali

l20
01

@
ya

ho
o.c

om
   

ی 
لەی

ل ب
ەلی

 خ
ی:

ەر
هون

ی 
فایل

ی 
رس

ەرپ
ب

سەردار: هاوسەرێتی خۆشەویستی دەكوژێت

لۆفاتۆ گرفتی خواردنی هەیە

لە دیمانەیەكدا كە لەگەڵ پەیامنێری گۆڤاری گوڵان لە بەیروت ئەنجامیداوە، كچە گۆرانیبێژی 
لوبنانی دارین حەدش������یتی باس لە چەن������د لایەنێكی ژیانی هونەری خۆی دەكات و ئەو گرفت 
و ئاس������تەنگانەی بەم دواییە لەگەڵ كۆمپانیای رۆتانا تووش������ی هاتوونەتەوە، دارین بەم شێوەیە 
هەس������تی خۆی دەردەبڕێت كە یەكەم جارە بۆ راگەیاندنی كوردی قسە دەكات و دەڵێت: هەست 
بە خۆش������ییەكی زۆر دەكەم، چونكە ئەمە یەكەم جارە دیمانە لەگەڵ گۆڤارێكی كوردی ئەنجام 

دەدەم، ئەمەش نیشانەی ئەوەیە كە هونەری من توانیویەتی بچێتە هەموو ماڵێك 
و نێو دڵی هەموو گوێگرێك.

س������ەبارەت بەوەی ئایا دەیەوێ كارێكی هونەری لەگ������ەڵ هونەرمەندێكی 
ك������ورد ئەنجام بدات دەڵێت: پێویس������ت ناكات كارەك������ە هاوبەش بێت لەگەڵ 
هونەرمەندێك������ی كوردی، من حەز دەكەم و ئامادەم خۆم فێرە زمانی كوردی 
بكەم و گۆرانییەكی تایبەت پێش������كەش بە هەموو گەلی كورد بكەم لە هەر 

شوێنێكی جیهان بێت.

 دارین حەدشیتی:
حەز دەكەم فێرە زمانی كوردی بم

ئەنجی������ن ئاڵتانی ئەكتەری توركی كە رۆڵی دكتۆر س������ەردار دەبینێ������ت لە زنجیرە درامای 
)نارین( پێیوایە كە هاوس������ەرێتی هۆكارێكە بۆ كوشتنی خۆشەویستی بۆیە پیرۆزبایی لەو 

كەسانە دەكەم بەردەوامن لە ژیانی هاوسەرێتی. 
)سەردار( لە درێژەی قس������ەكانیدا دەڵێ: ئافرەتانی ئەم سەردەمە وەك سەردەمی دایكانمان 
نین، ئێس������تا جیابوون������ەوە و تەڵاق و گرفتی نێوان هاوس������ەران زۆرە، بۆیە من دەڵێم ئەگەر 
لە هاوس������ەرەكەم جیا ببم������ەوە بۆچی لە بنەڕەتدا ئەو پرۆس������ەیەی لەگەڵدا پێكدەهێنم، من 
مرۆڤێك������م دەتوانم لە دەرەوەی پێداویس������تییەكانی كۆمەڵگەدا بژیم بۆیە ئەم پرۆس������ەیە پێك 

ناهێن������م تەنیا ئەو كاتە نەبێت كە ویس������تم ببم 
بە ب������اوك، هەرچەندە ب������ە لای منەوە 

خۆشەویستی وەك نان و ئاو یەكێكە 
لە پێداویس������تییە سەرەكییەكانی 

خۆشەویستی  پێموابوو  ژیان، 
بریتیی������ە لە رازیكردنی بەرامبەر، بەڵام بۆم دەركەوت كە ئەمەیە دەبێتە هۆكاری كوش������تنی 

خۆشەویستی.

كچە ئەكت������ەری ئەمریكی دیمی لۆفاتۆ رایگەیاند كەوا تووش������ی هەندێك گرفت 
هاتووت������ەوە لە خ������واردن و بەو هۆیەش������ەوە ناچار بوو لە بنكەیەكی تەندروس������تی 

بمێنێتەوە.
لۆفات������ۆ كە ب������ە رۆڵ بینین ل������ە فیلمەكانی دیزنی بەناوبانگ������ە بە گۆڤاری 
)س������ێڤنتین(ی ئەمریك������ی راگەیاند كەوا بە درێژای������ی تەمەنی بە نالەباری 
خواردن و حەز نەكردنی بە خواردنەوە دەناڵێنێت، بۆیە هیچ رۆژێك نییە كە من 
بیر لە لەش������م و خۆراكم نەكەمەوە، بەڵام ناچار بووم خۆم لەگەڵ ئەو بارودۆخە 
رابهێنم، چونكە هەمیش������ە هەس������ت بەوە دەكەم كە پێویستە واز لە ژەمی ئێوارە 
بهێن������م و ئەم گرفتە بۆتە نەخۆش������ییەكی درێژخایەن لەلای من و پێموایە تا 

لە ژیان مابم ئ������ەم گرفتەم هەر دەمێنێت، لۆفاتۆ ڕووی لە كچان كرد و 
وتی: لەش������ی خۆتان ئەزیەت م������ەدەن و زۆر پارێزگاری لێ بكەن، بۆیە 
مەشقی زۆر قورس ئەنجام مەدەن و خۆتان مەخەنە مەترسییەوە و ئەگەر 

گرفتیشتان هەبوو ڕوو لە دایك و باوكتان بكەن بۆ چارەسەركردنی.

خالید ڕەشید ئەو كەسەی حاكمی نەرویج پێی وت 
تۆ خوێنی داڤنشیت تێدایە

كاتێك دەڕۆیت������ە ناو ماڵەكەی، 
پڕاوپڕە لە كەلتوور و دابونەریتی 
كوردی و مۆزەخانەیەكی پڕە لە 
بەرهەمی بەنرخ، نازانی سەیری 
گۆزەكەی پ������ورە توبا بكەی كە 
تەمەنی 300 ساڵە یا تەسبیحی 
تەمەنی  ك������ە  یەهودیەكە  كچە 
400 ساڵە، یا س������ادەیی خۆی 
و هاوس������ەرەكەی و منداڵەكانی، 
یان تاوێ گ������وێ بگریت بۆ پیرە 
عودەك������ەی كە تەمەنی 58 س������اڵە 
و یەكێك������ە لە ش������اكارە گەورەكانی 
مامۆس������تای گ������ەورەی عێراق������ی 
)محەمەد فازڵ(، یان چاوێك بەناو 
ش������یعرەكانیدا بخش������ێنیت تا تێربیت 
لەكانیاوی وشەی عەشق و نیشتمانی، 
ی������ان گ������وێ بگریت بۆ س������یناریۆ 
جوانەكان������ی. ئ������ەوە خالید رەش������یدە 
مێژووێیكە لە هونەری ش������ێوەكاری 
لە خۆشەویستی،  كوردی خەرمانێك 
ئەو كەسەیە كە حاكمی نەرویج پێی 

وت تۆ خوێنی داڤنشیت تێدایە.

زاد
ن ئا

ۆلا
/ ل

نە 
دیما

 خۆم بە خەڵكی هەموو پارچەكانی كوردستان 
دەزانم

مامۆس������تا خالی������د دەڵێ: ل������ە)1962/7/25( لە 
خانەوادەیەك������ی خانەدان������ی خوێندەواری ش������اری 
سلێمانی لەدایكبووم لەسەر خاكی كەركوك، چونكە 
ئەوكات باوك������م فەرمانبەر بوو لە كارگەی نەوتی 
كەركوك. من خ������ۆم بەخەڵكی كەرك������وك دەزانم، 
چونكە لەسەر ئەو خاكە جوانە لە دایكبووم خۆشم 
بە خەڵكی شاری سلێمانی دەزانم، چونكە دایك و 
باوكم خەڵكی سلێمانین كە هەردوو شارەكە بۆ من 
جێگەی فەخرن، سوپاسی خوای گەورە دەكەم كە 
منی بە كورد خەلق كردووە و خۆش������م بە خەڵكی 
هەر پێنج پارچەكەی كوردستان دەزانم بە قەوقاس 

روسیاشەوە. 
خوێندنی س������ەرەتایی تا قۆناغی دووەمی ناوەندیم 
لە كەركوك تەواوكردووە، پاش������ان باوكم خانەنشین 
كراو هاتینەوە شاری سلێمانی تا قۆناغی شەشی 
ئامادەیی������م لەوێ خوێند و بەه������ۆی خراپی باری 
گوزەرانەوە ڕووم لەش������اری بەغداد كرد، لەوێ تا 
شەش������ی ئامادەییم خوێندو پاشان چوومە كۆلێجی 
هون������ەرە جوانەكانی بەغداد و پەیكەرتاش������یم كرد، 
جارێكی تر لە زانك������ۆی هونەرە جوانەكانی ئێران 
رەس������مم خوێندوە تائێستاش خاوەنی 16 پێشانگای 
تایبەت و 37 پێش������انگای هاوبەشم، ئیش لەسەر 
بەرد دەكەم وەك پەیكەرتاش لەسەر كانڤاسیش وەك 
رەسام، بۆ پەرەپێدانی هونەرەكەشم زۆربەی وڵاتانی 
دنیا گ������ەڕاوم و زانیاریم كۆكردۆتەوە، ئێس������تاش 
مامۆستام لەپەیمانگای هونەرە جوانەكان لەشاری 
هەولێ������ر، جوانتری������ن یادگاریش لەگەش������تەكانمدا 
سەمای قەرەجەكانە كە جەژنێكە ساڵانە لە ئیسپانیا 
س������از دەدرێت و لە بنەڕەتدا هی زەردەشتەكانە كە 
ك������وردن. پار س������اڵیش چوومە وڵات������ی نەرویج لە 
ئۆس������لۆی پایتەخت نیش������تەجێ بووم بەمەبەستی 
نیشاندانی كارە هونەرییەكانم و گۆڕینەوەی بیروڕا 
نەك جێهێشتنی خاكی پیرۆزی كوردستان، تەمەننا 
دەكەم لەخاكی كوردستاندا بمرم تا ئێسك و پروسكم 

خاكی كوردستان تۆكمە بكاتەوە.
ئێسك و پروسكی ئەسپەكەی كاكە سوور

مامۆس������تا خالید دەڵێ: لەسەر پاشماوەی بڕبڕەی 
ئەس������پەكەی باپیرەی كە بە شەش پشت دەگاتەوە 
م������ن، پۆرترێت������ی باپیرم دروس������ت كردۆتەوە. وەك 
خ������ۆی گێڕایەوە گوای������ە باپیری ئەم ئەس������پەی 
زۆر خۆشویس������تووە، كە مردووە وتویەتی ئێس������ك 
و پروس������كی من س������ەگ بیخوات نابێت ئێسك و 
پروس������كی ئەسپەكەم س������ەگ بیخوات. لە یەكێك 
ل������ە زەویەكانی خۆیدا ناش������تویەتی لەژێر دارێكی 
گەورەدا كە ئێستا ئەو زەوییە رەزو باخی منی لێیەو 
ئەس������پەكانی خۆمم تیا راگرتووە، پاش بیستنەوەی 
ئەم چیرۆكە گەڕام بە دوای ئیس������ك و پروس������كی 
ئەس������پەكە تەنیا بڕبڕەی پش������تیم دۆزییەوەو ئێستا 
كاری لەس������ەر دەكەم پورترێتی باپیرە گەورەكەمی 

لەسەر دروست دەكەم.

دوای 4 ساڵ، خۆشەویستی خۆم بۆ هەیفا 
دەربڕی

هەیف������ا خانی خێزان������ی هونەرمەن������د ئەویش 
ئاستی  لەس������ەر  ش������ێوە هونەرمەندە  بەهەمان 
وڵاتانی عەرەبی ناوبانگێكی زۆری هەیە، لە 
مامۆستامان پرسی عاشقی تابلۆكانی بوی لە 
گەلەری یان عاشقی خۆی؟ لە وەڵامدا وتی: 
كە هەیفام بینی وتم ئەگەر عاشقی تابلۆكانی 
بم ڕوژێك دادێت دەس������تەكانی دەلەرزن نیگار 
ناكێش������ن ئەگەر عاش������قی ئەویش ببم ئەگەر 
ڕۆژی������ك خوانەكات بمرێت چی������م لێ دێت تا 
چوار س������اڵ ئیشم لەس������ەر خۆشەویستیەكەی 
كرد، دوای چوار س������اڵ بێدەنگ������ی ئینجا پێم 
وت، ئێس������تاش بەرهەمی خۆشەویستیەكەمان 
دوو منداڵی چاوگەشە، بەڵام من خۆم باوكی 

10 منداڵم.
ساڵح دیلان كە تابلۆكەمی بینی گریا

مامۆستا خالید دەربارەی یەكێك لە تابلۆكانی 
دەڵێ������ت: ئەو تابلۆیەی ك������ە بووە هۆی كلیلی 
ناوبان������گ بۆ من تابلۆی )خواو بەهەش������ت و 
جەهەنەم و جنۆكەكان( بوو. بەداخەوە لەشەڕی 
نەگریسی برا كوژی ون بوو، ئێستاش دەستی 
ئەو كەسە ماچ دەكەم كە نەك تابلۆكە تەنانەت 
گەر وێنەی تابلۆكەم بۆبێنێتەوە. ئەو پێشانگایە 
خەڵكی زۆر بەناوبان������گ ئامادەی بوون وەك 
كەریم خانی زەند و مامۆس������تا ساڵح دیلان كە 
تابلۆكەی بینی گریا، ئێس������تا لەگەڵ هەیفا 

خانی خێزانم بەنیازین بیكێشینەوە.
دوای 49 ساڵ تەمەن شەرەفی ئەوەم 

پێ بەخشرا كار لەسەر ڕۆژانی ئەزموونە 
گەورەكانی پێشەوای نەمر بارزانی بكەم

مامۆستا خالید هەروەها دەڵێت: خوشبەختانە كە 
من دیاریكراوم بۆ ئەوەی ئەزموونە گەورەكانی 
ژیانی بارزانی نەم������ر بكەم بە تابلۆ كە ئەمە 
شەرەفێكی زۆر گەورەیە بۆ من كە لەلایەن ئەو 
خانەوادە گەورەیەوە بەمن بەخش������راوە. ئەمەش 
لەوەوە س������ەرچاوە دەگرێت ك������ە من پێش چوار 
ساڵ بڕوانامەی باش������ترین پۆرترێزمم لەلایەن 
رێكخراوی یونس������كۆوە پێبەخش������را كە بریتی 
بوو لەمەدالی������ای ئاڵتون و بڕوانامە بە زمانی 

كوردی و فەڕەنسی.
قوتابیانی هونەر كەمێكیان دەبنە هونەرمەند

لە كۆتاییدا مامۆس������تا خالید رەشید دەربارەی 
قوتابیانی هونەرە جوانەكان دەڵێت: زۆربەی ئەو 
قوتابیانەی كەلە پەیمانگاو كۆلێژە هونەریەكاندا 
دەخوێن������ن تەنیا بۆ وەرگرتنی بڕوانامە هاتوون 
و هیچی تر و هیچ باكگراوندێكی هونەرییان 
نییە، ئەمەش گوناحی خۆی نییە، چونكە ئەو 
لە یەكەم ڕۆژی قوتابخانەوە وافێر دەكرێت كە 
ئەو ڕۆژەی هونەر و وەرزشی هەبوو نەڕواتەوە، 
چونكە گرنگ نییە ئەمەش لێرەدا كێشەكە لە 
پەروەردەدایە كە دەبێت كارێكی وابكات هونەر 

لای ئەوان خۆشەویست بكات، لەیەكەم رۆژی 
قوتابخان������ەوە وابكات كە مەنهەجی تایبەت بۆ 
قوتابیان دابین ب������كات، چونكە وانەی هونەر 
جی������اوازی لەگەڵ وانەكانی تردا نییە و دەبێت 
قوتابی چۆن ل������ە وانەكانی تردا دەكەوێت لەم 

وانەیەشدا وابێت.


